
Облыстық «Мәңгілік ел – болашаққа ұмтылған ел» конкурсының
Ережесі

I. Жалпы ережелер

1.1. Осы Ереже облыстық «Мәңгілік ел – болашаққа ұмтылған ел» конкурсының мақсаттары мен міндеттерін, ұйымдастырушылық қолдау және қаржыландыру, қатысуды және жеңімпаздар мен жүлдегерлерді анықтау тәртібін белгілейді (бұдан әрі – Конкурс).
1.2. Конкурс ұйымдастырушылары Шығыс Қазақстан облысының білім басқармасы, Дарындылық пен қосымша білім беруді дамытудың Шығыс Қазақстан ғылыми-әдістемелік «Дарын» орталығы (бұдан әрі – «Дарын» ДпҚББД ШҚҒӘО ) болып табылады.
1.3. Конкурстың мақсаты: 
- Қазақ халқының рухани мұрасын, салт-дәстүрлерін танымал ету, оқушылардың мәдениетін, эстетикалық талғамын, шығармашылық қабілеттерін дамытуды қолдау және жалпыадамзаттық және адал, саналы, жасампаз азаматтар тәрбиелеу.
1.4. Конкурстың негізгі міндеттері:
-	қазақтың ұлттық салт-дәстүрлері, әдет –ғұрыптары мен өнерін қастерлеуге, татулық, келісім, ынтымақ және еңбекқор ел бірлігін сақтауға, отаншылдық пен мемлекетшілдікке тәрбиелеу;
- оқушыларды адамгершілік-рухани сезімге, Отанға деген сүйіспеншілік пен құрметке баулу, қазақстандық патриотизмді дәріптеу;
- оқушылардың шығармашылық әлеуетін және қоғамдық белсенділігін дамыту;
- оқушыларды сахналық өнерге баулу;
- оқушылардың өз бетінше әдеби шығармашылық процесіне тарту арқылы олардың әдеби және шығармашылық қабілеттерін дамыту;
- шығармашылық дарынды балаларды анықтау және қолдау.

II. Конкурсты ұйымдастыру комитеті

2.1. Конкурсты ұйымдастыру және өткізу үшін ұйымдастыру комитеті (бұдан әрі – Ұйымдастыру комитеті) құрылады.
Ұйымдастыру комитеті:
- Конкурстың дайындығына және өткізілуіне тікелей басшылықты жүзеге асырады;
- Конкурсқа қатысу үшін қажетті материалдар мен өтінімдерді қабылдайды;
- Конкурстың қазылар алқасының құрамын жасайды және бекітеді;
- іс-шаралар түрлерін, оларды өткізу нысанын айқындайды;
- Конкурстың қорытындысын талдайды және жалпылайды.
Конкурстың дайындығын, өткізілуін және қорытындысын БАҚ-та жариялауды қамтамасыз етеді.
III. Конкурсқа қатысушылар

3.1. Конкурсқа ШҚО жалпы білім беру мекемелерінің 8-10 сынып оқушылары қатысады.
3.2. Конкурстың жұмыс тілдері қазақ және орыс тілдері болып табылады.

IV. Конкурсты ұйымдастыру және өткізу тәртібі

4.1. Конкурс екі кезеңде өтеді:
Бірінші кезең – аудандық/қалалық іріктеу (2023 жыл қараша);
Екінші кезең – облыстық (2023жыл желтоқсан).
4.3. Конкурсқа қатысу (1-қосымша) туралы білім беру ұйымдарының басшылары, мамандандырылған мектеп директорларының қолымен бекітілген сұраныс 2023 жылғы 15 қарашаға дейін келесі мекен-жайға жіберіледі: Өскемен қ. Абай даңғылы 21, «Дарын» ШҚ ДпҚББДҒӘО, тел. 8 (7232) 70-02-44, е-mail: priеmnaya@shygysdaryn.kz.
4.4. Сұранысқа аудан/қала, дарынды балаларға арналған мамандандырылған мектептерден қатысатын оқушылардың тізімі: тегі, аты, сыныбы, білім беру ұйымы, топ жетекшісінің тегі, аты, әкесінің аты, лауазымы, ұялы телефонының нөмірі қоса тіркеледі.
4.5. Әр аудан/қала, дарынды балаларға арналған мамандандырылған мектептерден қатысатын командалардың  сандық құрамы 11 адам: 10 қатысушы және 1 жетекші.
4.6. Қонкурсқа қатысу арқылы қатысушы фото/бейне түсірілім мен жеке деректерді өңдеуге рұқсат береді.
4.7. Команданың жеке құрамы бүкіл Конкурс бойы өзгермейді.

V. Конкурсты өткізу шарттары

5.1. Конкурс екі тур бойынша өтеді.
1 тур:
1.1. Капитандар конкурсы – «Қазақтың ұлттық салт-дәстүрлері, әдет-ғұрыптар мен өнері» атты жалпы тақырып аясында эссе жазу;
1.2. Команданың қалған мүшелері үшін - тестілеу. Команданың әр қатысушысы 30 сұрақ шешеді (жазбаша). Тапсырмалар Қазақстан тарихы пәні бойынша сұрақтарды қамтиды.
2 тур: «Қазақтың ұлттық салт-дәстүрлері, әдет-ғұрыптар мен өнері» атты театрландырылған сахналық қойылым – командалық қатысу. Орындау ұзақтығы әр команда үшін - 10 минутқа дейін. Әр командаға театрландырылған-сахналық қойылым тақырыбы ұсынылады.
5.2. Театрландырылған-сахналық бейне қойылымды қазылар алқасы келесі критерийлерді ескере отырып, 50 ұпайлық жүйе бойынша бағалайды: 
1) орындаудың уақыт шеңберін сақтау;
2) тақырыпқа сай және мазмұнының терең ашылуы;
3) креативтілігі (сюжеттің түпнұсқалылығы, ойлаудың оралымдылығы); 
4) бейнелілігі, әртістілігі. Көрерменге эмоциялық және тәрбиелік әсер ету дәрежесі; 
5) тіл сауаттылығы, тілдің нақтылығы және мазмұндау стилі; 
6) сахналық костюмдер, деректемелер және декорациялар.

VI. Қорытынды шығару және жеңімпаздарды марапаттау

6.1.. Жеңімпаздарды қазылар алқасы анықтайды. Қазылар алқасының құрамына: ШҚО атқарушы билік органдарының өкілдері, қоғам қайраткерлері, ғылыми және шығармашылық зиялы қауым өкілдері кіреді.
6.2. Жеңімпаздар мен жүлдегерлер екі турдың қорытындысы бойынша анықталады. 
6.3. Конкурс жеңімпаздары мен жүлдегерлері I, II, III, дәрежелі дипломдармен және сыйлықтармен марапатталады.
6.4. Барлық қатысушыларға сертификаттар беріледі.

VII. Қаржыландыру

7.1. Іс-шараны қаржыландыруды бекітілген сметаға сәйкес «Дарын» ШҚ ДпҚББДҒӘ орталығы жүзеге асырады.
7.2. Конкурсқа қатысушылардың іссапар шығындары (екі жаққа жол шығыны, тамақтану, тұру) және жетекшілердің іссапар шығыны жіберуші тарап есебінен өтеледі.
1 Қосымша
Облыстық «Мәңгілік ел – болашаққа ұмтылған ел» конкурсына қатысуға
Өтінім
	№
	Қатысушының тегі, аты-жөні
	Аудан/қала
	Білім беру ұйымы
	Оқыту тілі
	Сыныбы
	Қатысушының әлеуметтік жағдайы
	Жетекшінің тегі, аты-жөн Жетекшінің ұялы телефонының нөмірі

	1
	2
	3
	4
	5
	6
	7
	8

	
	
	
	

	
	
	
	

































[bookmark: _GoBack]1 қосымша

Қазақтың ұлттық салт-дәстүрлері, әдет-ғұрыптар мен өнері

	№
	Қала/аудан және облыстық мамандандырылған мектептер
	Сахналық қойылым тақырыптары

	Бағыты

	1. 
	Өскемен қ.
	Наурыз дәстүрлері
	Наурыз – жаңа жыл тойы, көктем мерекесі, күн мен түннің теңелу сәті, халықтардың ынтымақ күні. Адамдар бір-бірінің қатесін кешіріп, татуласады, оның аяғы ойын-сауық, ән-жырға жалғасады. Халықта бұл күнге лайық салт-дәстүрлер де бар. Олар «Наурыз тойы», «Наурыз жыры», «Наурыз көже», «Наурыз бата» деп аталады. Бұл айда туған баланың аты да Наурызбай, Наурызгүл деп қойылған.

	2. 
	Риддер қ.
	Бата беру
	Бата беру - адал ниет, жақсы тілек білдірудің ұлттық дәстүрі.

	3. 
	Зайсан 
	Сүйінші сұрау, Байғазы беру
	Сүйінші – қуанышты хабар әкелушіге берілетін сыйлық.  
Байғазы беру - үлкеннің кішіге, яғни балаға беретін сыйы. Жас ұл-қыз, бойжеткен, бозбала жаңа киім кигенде, жаңа зат алғанда аға, апа, ата-әжесінен, туған-туыстарынан оған байғазы сұрайды. 

	4. 
	Катонқарағай 
	Сал-серілік дәстүрі
	Қазақ халқы мәдениеті мен өнерінің жарқын белгісі, биік шыңы. Ақындық, сазгерлік, әншілік, орындаушылық, адамгершілік, мәрттік, жомарттық, пәктік, зор абырой, тағы басқа ең ізгі қасеттердың бәрі осы мұрат тұтқандардың бойынан табылған. Сал мен сері деп аталатын екі тұлғаның бір-бірінен аз да болса ерекшеліктері бар. 

	5. 
	Самар 
	Бесікке салу
	Қазақ ұлтына тән салт-дәстүрлердің ішінде көнеден келе жатқан жоралғылардың бірі – бесікке салу. Бесікке салу немесе бесік той дүниеге сәби келіп, туған-туыстың жиналып, нәрестені бесікке салу дәстүрі.

	6. 
	Күршім 
	Киіз басып, жүн түту

	Қазақтың қазақылығы, даналығы, шеберлігі – оның қолөнершілік қасиеті мен тумысында, рухани болмысында. Бұл өнердің тәрбиелік мәні зор. Үлкенді де, жасты да эстетикалық тұрғыда жетілдіретіні. Киіз басқан адам суретші де болады. Түрлі-түсті бояулар арқылы көптеген ою-өрнектің философиялық мағынасына мән береді. 

	7. 
	Ұлан 
	Жеті атасын білу
	Өмір тәжірибесі мол халқымыз кейінгі ұрпаққа жеті атасын білуді міндеттеген жене оны үйреткен, жаттатқан. Мұның әлеуметтік зор мәні болған. Қазір де солай. Оның себебі, біріншіден, әр адам жеті атаға дейін жақын туыс саналады. Екіншіден, қазақ халқы жеті атаға дейін қыз алыспаған. Бұрынғы адамдар бір-бірімен танысқанда, жүздескенде руын, тегін сұрауы осыдан шыққан. Сондықтан әр қазақ баласы өз ата-тегін білу тектілік әрі ұлттық тәртіп пен жөн білудің бір саласы болып саналған.


	8. 
	Алтай 
	Асар жасау
	Үй салу, қой қырқу, тай таңбалау, киіз басу, егін ору, шөп шабу тәрізді қауырт жұмыстарды көптің күш-қайратымен, көмегімен тез атқару үшін ру басының, үй иесінің ауылдастарын, туған-туыстарын шақырып, бірлесе қимылдауын асар жасау деп атайды. Оның екінші атауы – үме, серне. Үй иесі жәрдемдесуге келгендерге тамақ дайындап, сый-құрметін көрсетеді. Асарға келгендер атқарған жұмысына, көмегіне ақы алмайды.

	9. 
	Глубокое 
	Базарлық
	Алыс сапарға, сауда жолына шыққан адамдардың үйіне, көрші-қолаң, сыйлас адамдарына, жас балаларға, жерлестеріне әкелетін ірілі-ұсақты сыйлықтары, тарту-таралғысы.
Базарлық әдетте өз елінде сирек кездесетін таңсық зат, бұйым түрінде болады. 

	10. 
	Тарбағатай 
	Айтыс өнері
	Айтыс - ауыз әдебиетінде ежелден қалыптасқан поэзиялық жанр, топ алдында қолма-қол суырып салып айтылатын сөз сайысы, жыр жарысы. Айтыс - әдебиет жанры болғанымен, ертеден қалыптасқан халықтық дәстүрдің үлкен түрі.

	11. 
	Шемонаиха 
	Ауылдың алты ауызы
	Ауылдың алты ауызы - дәстүрлі қазақ қоғамында үйге келген қонақты қолқалап, “қонақкәде” айтқызудан бұрын ауыл адамдарының, үй иелерінің өздері айтып беретін өлең-жыры. 

	12. 
	Облыстық математика, физика, информатика саласындағы дарынды балаларға арналған мамандандырылған мектеп-лицейі
	Тұсаукесер
	Қазақ халқының ең маңызды ғұрыптарының бірі – тұсау кесу. Бұл баланың өмірдегі жолы жеңіл және жарқын болуы үшін аяғындағы тұсауын кесу.

	13. 
	Облыстық мамандандырылған 
IT- мектеп-лицейі
	Қазақтың ұлттық ойындары
	Қазақтың ұлттық ойындары бес түрге бөлінеді. Олар: аңға байланысты, малға байланысты, түрлі заттармен ойналатын, зеректікті, ептілікті және икемділікті қажет ететін, соңғы кезде қалыптасқан ойындар.

	14. 
	Дарынды балаларға арналған Жамбыл атындағы облыстық мамандандырылған мектеп-гимназия-интернаты
	Жарапазан айту, айт мерекесі
	Жарапазан – тұрмыс-салт жырларының бірі. Негізгі мақсаты – ораза айында ел көңілін көтере жүріп, береке-бірлікке, ізгілікке шақырудан туған. Оған, әсіресе, жастар мен балалар белсенді ат салыса жүріп, өздері де үлгі-өнеге алған. 

	15. 
	Өскемен қаласындағы облыстық дарынды балаларға арналған «Білім-инновация» лицейі
	Көрісу, амал мерекесі
	Көрісу – татулық, мейірімділік, ізеттілік мерекесі,  халық қыстан аман-есен шыққанына, көктемге аяқ басып, туыс-туған, көрші-көлеңмен жүздескеніне қуанып, қол алысып, төс қағысады.

	16. 
	Дарынды балаларға арналған облыстық мамандандырылған мектеп-лицей-интернаты 
	Азан шақырып, ат қою 
	Қазақ халқында жарық дүние есігін шыр етіп ашқан сәбиге есім беру рәсіміне қатысты дәстүр мен салт-жоралғы бар. Ол – азан шақырып, ат қою деп аталады. 

